
 
 
 
 
                         
 
 
 
 
Scopi pedagogichi 
 
Capiscitura urali : -situà un lucutori sicondu a so varietà linguistica -discrizzioni di un locu  
-l'animali   
Capiscitura scritta : -i pancarti d'infurmazioni -truvà un rinsignamentu specificu in un 
ducumentu semplici -i tuponimi, indiziu è trascrizzioni di i lochi. 
Cunnuscenzi culturali è linguistichi : - spacificà i caratteristichi di a so cultura è di a lingua. 
Lingui è culturi stranieri o righjunali : i lingui, qualchì diffarenza è cunvergenza.  
 
A SERIA 
 
Chjassi di Corsica hè una serìa di filmetti di circa 4 minuti. Hè una pruduzzioni di u Canopé di 
Corsica, cumandata da a Cullittività di Corsica. U rializatori hè Petrantone Beretti, cù l'aiutu 
grafficu è numaricu di Laure Fernandez è i maghjini di Jérémy Pons è di Patrick Rethymnis-
Torre (dronu). 
I filmetti sò da veda è caricà à nant'à a educorsica.fr. 
U scopu hè di fà scopra un locu assignalatu di a Corsica è di studià uni pochi di duminii : a 
lingua (lessicu, varietà linguistica...), a giugraffia, a Storia, u patrimoniu culturali. 
 
Lessicu 
 
-u filmettu 
-u cumentu 
-a voci off/a voce off 
-l'effetti spiciali/l'effetti speziali 
 
 
Dumandi 
 
1- Quali sò u rializatori è u pruduttori ? 
2- Chì tippu di filmettu hè ? Chì hè u scopu maestru ? 
3-Chì indizii sò dati à principiu ? 
4-Comu hè custruitu u filmettu ? 
5-Chì hè chì veni à illustrà u prupositu (sonu, maghjina, effetti ecc.) ? 

CAMPUMORU - U FILMETTU 
 
Andatura 
 
-Si fighjula u filmettu una volta. I sculari rispondini à dumandi generali : chì tippu di filmettu 
hè ? Chì hè u sughjettu ?  
-L'insignanti dumanda à i sculari di fà veda  (o faci veda) u locu à nant'à una carta. 
-Dopu, l'insignanti si ghjova di i dumandi quì sottu da fà una spiicazioni più fundia, di modu 
urali o scrittu. 
 
1.U filmettu 
 
Dumandi 
 
1.Chì locu hè ammintatu quì ? Induva si trova ? 
2.Da induva parti a spassighjata ? Induva ghjugni ? 
3.Quantu dura ? Chì hè a so distanza tutali ? 
4.Hè difficiuli issa spassighjata ? 
5.Chì paisaghji si vedi ? 
6.Chì si scopri à u capu di cinquanta sicondi ? Feti ni a discrizzioni. 
7.Quali l'hà fatta quissa ? Da chì ? 
8.Chì si pò veda in drentu ? 
9.Tandu, chì si pò dì di a funzioni di u bastimentu prima è avà ? 
9.Chì strada hè scelta in u filmettu ghjunti fora ? 
10.Chì vegetazioni ci hè ? Chì pianti è arburi sò ammintati ? Cù chì termini si poni qualificà ? 
11.Chì animali sò ammintati ? 
12.Comu sò nati i tafoni ?  
13.Parchì ch'eddi sò chjamati "fantastichi" certi petri ? 
14.Chì si vedi à "i Pozzi" ? Da chì hè ? Fà ni a discrizzioni. 
 
2.Studiu fundiu/Allarghera 
 
I sculari pudarani trattà i sughjetti pruposti quì sottu di modu individuali o à gruppiceddi.  
 
-I torri genuvesi. 
-I pianti, l'arburatura.  
Attività : fà un diapurama o un filmettu cù i caratteristichi d'ogni vegetali. 
-A tupunimia  
.I lochi ammintati : Campumoru, Sinitosa, Canuseddu, I pozzi, U cammin di i Cresti, Punta di 
Scalonu 
.Attività : sceglia dui o trè tuponimi è pruvà à spiicà li, cù indizii cartugraffichi è 
icunugraffichi, cumenti urali o scritti... 
-I tafoni, i petri : chì foli è lighjendi si pò truvà in quantu à i petri, scogli è pintoni o i tafoni ? 
-Michele Raffaelli, artista. 
https://www.mecanos.tv/mighele-raffaelli-le-joli-temps-de-lengagement/ 
https://pjoswald-orpheon-theatre.fr/auteurs/michel-raffaelli 
https://france3-regions.francetvinfo.fr/corse/artiste-mighele-raffaelli-s-est-eteint-
1500523.html 



 
 
 
 
 
 
 
 
 
 
 
 
 


